
Меҳнатни муҳофаза қилиш ишлари ташкил эти-
лиши, ходимларни меҳнат муҳофазаси бўйича 
ўқитиш, махсус кийим-бош, пойабзал, бошқа 

шахсий ҳимоя ва гигиена воситалари билан бепул таъ-
минлаш, даврий тиббий кўрикдан ўтказиш ҳамда нор-
матив-ҳуқуқий ҳужжатларга риоя этилиши ишлари ўрга-
нилди ва бу йўналишларда 310 та камчилик аниқланди. 
Шунингдек, ходимларни ноқонуний ишдан бўшатиш, 
меҳнат таътилларини ўз вақтида бермаслик, зарур иш 
шароитларининг йўқлиги, меҳнат шартномаларининг қо-
нунда белгиланган тартибда тузилмагани каби салбий 
ҳолатлар, шунингдек, 5 миллиард 169 миллион 300 минг 
сўмлик иш ҳақидан қарздорлик борлиги маълум бўлди.

Юқоридаги хулосаларга асосан, иш берувчиларга 16 
та кўрсатма берилди. Муҳими, ходимларнинг иш ҳақидан 
қарздорлиги бартараф этилди.

Бундан ташқари, Ўзбекистон касаба уюшмалари Фе-

дерацияси Қашқадарё вилояти кенгашига «Косон нефть 
газ қидирув экспедицияси» МЧЖ ходимлари томонидан 
қилинган мурожаат юзасидан корхонада жамоатчилик 
назорати тадбирлари ўтказилди.

Ўрганишлар якунида ходимларга 7 миллиард 928 
миллион 797 минг сўм иш ҳақидан қарздорлик ундири-
лишига эришилди.

Эътиборли жиҳати, инспекторлар нафақат маҳаллий, 
балки мамлакатимиздаги хорижий корхоналарда ҳам 
жамоатчилик назорати ва ўрганиш ишларини олиб бо-
ришаётир. Унга кўра, шу тармоққа мансуб 3409 нафар 
ходимга 11 миллиард 345 миллион 889 минг сўмлик иш 
ҳақи ундириб берилди.

Шамсиддин САТТОРОВ, 
Ўзбекистон касаба уюшмалари

Федерацияси Қашқадарё вилояти
кенгаши меҳнат ҳуқуқ инспектори

Меҳнат қонунчилигидаги янгили-
клар билан тармоқ касаба уюшмаси 
Тошкент шаҳар кенгаши мутахас-
сислари йиғилиш иштирокчиларини 
яқиндан таништирди. 

Қонунда назарда тутилган қатор 
ўзгаришлар, табиийки, меҳнат шарт-
номаларида ҳам ўз аксини топади. 
Тадбир иштирокчилари ишга қабул 
қилиш, ишдан четлатиш, меҳнат таъ-
тиллари ва ишчи-ходимларга ярати-
лаётган имтиёз ва енгилликлардан 
йиғилганларни бохабар қилди.

Тадбир давомида Транспорт, йўл 
ва капитал қурилиш, қурилиш индус-
т рияси ходимлари касаба уюшмаси 
Тошкент шаҳар кенгаши раиси Ҳ.Сай-
далиевнинг 2022 йил  бўйича ҳисоботи 
ва жорий йилда амалга ошириши ку-
тилаётган ишлар режалари тингланди.

Кўтарилган масалалар юзасидан 
иштирокчиларнинг таклиф ва му-
лоҳазалари ўрганилган ҳолда Транс-

порт, йўл ва капитал қурилиш, қури-
лиш индустрияси ходимлари касаба 
уюшмаси Тошкент шаҳар кенгаши 
томонидан қарор қабул қилди. Унда 
йил давомида амалга оширилиши 
кўзда тутилган ишлар кўлами  ўз ак-
сини топ ган.

Умида ХУДОЙБЕРГАНОВА
«ISHONCH»

Фарғона водийсининг уч 
вилояти ҳам, гарчанд 
бир оиланинг учта аза-

мат паҳлавонлари янглиғ ал-
пона қоматлари билан водий 
шонини оламга кўз-кўзлаётган 
бўлса-да, ҳар манзилнинг ҳа-
воси бошқа. Фарғона – ўзбе-
кона қадимий меҳмоннавоз-
лиги, Андижон – мард, ўктам ва 
хиёл жангарилиги, Наманган... 
Наманган эса гўё бундай фази-
латларнинг ҳаммасини жисму 
жонига сингдирган Раҳимбобо 
– Бобораҳим Машраб син-
гари исёнкор шиддати билан 
дарё-дарё меҳр олиб киради 
 юракларга. 

Беназир шоир Эркин Воҳи-
дов: «Шоҳи Машраб қони 
сенда урди туғён, ўзбегим» 
дея ҳайқирганда, халқимиз-
нинг улуғ даҳолари сафидаги 
валий зот Машраб тимсолида 
наманганликларга, барча ўз-
бек халқига хос муҳташам хис-
латларни мутафаккирона ифо-
далаган бўлса, ажабмас. 

Гуллар водийси бўлмиш 
Фарғонанинг шимолида, денгиз 
сатҳидан қарийб 500 метр ба-
ландликда: бир ёғи Андижону 

Фарғона, бир ёғи Тошкент, яна 
бир ёғи Қирғизистону Тожикис-
тон ерларига туташиб кетган бу 
дилбар қўрғон не-не Машрабу 
Усмон Носирларни аллалаб 
ўстирди иссиқ қучоғида.

Садоқатли фарзандлар ҳам 
оқ сут берган онасидек суй-
дилар, ардоқладилар киндик 
қони томган муқаддас Наман-
ганни. 

«Намангандан кетар бўл-
сам, мени йўқлар кишим 
борму?» – алломаю авлиё 
Бобораҳим Машраб фарёди 
эди бу. Буниси эса, ҳали ўттиз 
бешга кирмай адабиёт осмо-
нида қуёшдек чарақлаган бе-
тимсол талант ва... босқин-
чи-жаллодлар тиғида жувон-
марг кетган оташқалб шоир 
Усмон Носир нидоси эди: 

«Итоат эт, агар сендан
Ватан рози эмас бўлса.
Ёрил, чақмоққа айлан сен, 
Ёрил, майли, тамом ўлсам!»

Не бахтки, армону орзу-
лар табаррук зотлар юрти бўл-
ган қадим Наманган энди кун-
дан кунга яшнаб, яшариб бор-
моқда. 

Ёрил, чақмоққа айлан сен...
Президент ташрифидан сўнг

Жамоатчилик назорати

Тадбир

Муаззам боғларнинг гуллари, ҳатто, ягона оилага 
мансуб бўлсалар ҳам, бир-бирига ўхшамайди. Ҳар 
бири ўзига ярашган дилбар чеҳраси, анвойи ифор-
лари, инжа гўзаллиги билан ажралиб, мафтун-маҳ-
лиё этади ошуфтадил нигоҳларни. 

Коррупцияга қарши курашиш агентлиги томонидан Фармацев-
тика тармоғини ривожлантириш агентлиги ва унинг ҳузуридаги 
«Дори воситалари, тиббий буюмлар ва тиббий техника эксперти-
заси ва стандартлаштириш давлат маркази» ДУКда ўтказилган ўр-
ганиш якунларига кўра аниқланган жуда кўп миқдордаги молия-
вий хато ва камчиликлар ҳамда бюджет маблағларининг сарф қи-
линишида белгиланган талабларнинг қўпол равишда бузилганлик 
ҳолатлари бўйича жиноят иши қўзғатилган. Ҳозирда ДХХ тергов 
бошқармаси томонидан тергов ҳаракатлари олиб борилмоқда. 

Шунингдек, «ДОК-1 МАКС» ва «АМБРОНОЛ» сиропининг 
ножўя таъсири сабабли «ўткир буйрак етишмовчилиги» ташхиси 
билан болалар вафоти бўйича қўзғатилган жиноят иши тергови 
доирасида бир қатор мансабдор шахслар қамоққа олинган.

Хусусан, тўпланган далиллар асосида Фармацевтика тармоғини 
ривожлантириш агентлиги ҳамда унинг ҳузуридаги «Дори воси-
талари, тиббий буюм ва тиббий техника экспертизаси ва стандарт-
лаштириш давлат маркази» ДУК директори К.С. ҳамда содир этилган 
жиноятларга алоқадор бўлган унинг бир нечта жиноий шериклари 
иш бўйича гумон қилиниб, ушланиб, уларга нисбатан қамоқ эҳтиёт 
чораси қўлланган.

Дастлабки тергов давомида сифатсиз дори воситаларини Ўзбе-
кистонга импорт қилиб, истеъмолга чиқарилишига рухсат берган 
масъуллар доирасини аниқлаб, ҳаракатларига ҳуқуқий баҳо бе-
ришга қаратилган комплекс тергов-тезкор ҳаракатлари ва тегишли 
экспертизалар ўтказилмоқда, дейилади агентлик хабарида.

«ДОК-1 МАКС» иШи:
ФАРМАцЕВТиКА СОҲАСиНиНГ 

қАТОР АМАлДОРлАРи 
қАМОққА ОлиНДи

Қашқадарё
вилояти

Иш ҳақлари ундириб берилди
Ўзбекистон касаба уюшмалари Федерациясининг меҳнат ҳуқуқ ва меҳнат техник инспектор-
лари томонидан «қашқадарё сув таъминоти» МЧЖ ҳамда унинг туман ва шаҳар филиалла-
рида жамоатчилик назорати олиб борилди.

Қонунчилик янгиликлари шарҳи
Транспорт, йўл ва капитал қу-
рилиш, қурилиш индустрияси 
ходимлари касаба уюшмаси 
Тошкент шаҳар кенгаши томо-
нидан янги таҳрирдаги Меҳнат 
кодекси тарғиботига бағишлан-
ган тадбир ўтказилди.

ПрезидеНт қиШлоқ
хўжалигидаги иШларНи

 кўздаН кечирди

Президент Шавкат Мирзиёев ҳудуд-
ларнинг ижтимоий-иқтисодий ривожи 
билан танишиш мақсадида 10 февраль 
куни Жиззах вилоятига ташриф буюрди. 
Сафар дастуридаги биринчи манзил Пах-
такор туманидаги «Пахтакор элита уруғ-
чилиги» фермер хўжалиги бўлди. Қишлоқ 
хўжалиги соҳаси мутасаддилари ва пах-
та-тўқимачилик кластерлари раҳбарлари 
билан мулоқотда ҳосилдорликни оши-
риш, аҳоли бандлигини таъминлаш бўйи-
 ча кўрсатмалар берилди.

ЯНги саНоат корхоНалари 
билаН таНиШув

Давлатимиз раҳбари «Жиззах» эркин 
иқтисодий зонасидаги корхоналар фао-
лияти билан танишди.

«Жиззах» эркин иқтисодий зона-
сида 27 та лойиҳа амалга оширилиб, 5 
минг 300 га яқин иш ўрни яратилган. 
Охирги йилларда унинг фаолияти тако-
миллаштирилиб, бизнесга қулайлик кен-
гайтирилди. Ҳозир бу ерда кўп турдаги 
саноат маҳсулотлари ишлаб чиқарил-
моқда. Улар қаторига 2022 йил октябрда 
«Iruskon» қандолат корхонаси ҳам қў-
шилди. Президентимиз унинг иш жара-
ёнини, маҳсулотларини кўздан кечирди.

жиззахда олий таълиМ 
Муассасалари кўПайМоқда

Президент Шавкат Мирзиёев Жиззах 
шаҳридаги Қозон федерал университети 
филиалида бўлди.

Ушбу университет Россиядаги энг қа-
димий ва кенг қамровли олий таълим 
муассасаларидан бири. Унинг Жиззах фи-
лиали ўтган йили иш бошлаган. Давлати-
миз раҳбари муассаса фао лиятига доир  
кўрсатмалар берди.

саНоатНи ривожлаНтириШ 
чоралари белгилаНди,
ЯНги корхоНалар иШга

 туШирилди

Президент Шавкат Мирзиёев 10 фев-
раль куни Жиззах вилоятида саноатни 
ривожлантириш ва қайта тикланувчи 
энергия манбаларини кўпайтириш маса-
лалари бўйича йиғилиш ўтказди.

Йиғилиш сўнгида яна бир муҳим 
воқеа – 3 та янги корхонани ишга туши-
риш маросими бўлди. Улар – Фориш ту-
манидаги «Eco Basalt Group», Жиззах са-
ноат зонасидаги «Mono Electric» ва «Super 
medical elements» ширкатларидир.

турк қардоШлариМизга
 ЯНа бир бор ҳаМдардлик

Президентимиз 9 февраль куни Тур-
кия Республикасининг Ўзбекист ондаги 
элчихонасига бориб, қардош ларимизга 
яна бир бор ҳамдардлик билдирди. Дав-
латимиз раҳбари Ўзбекистон барча за-
рур ёрдамга тайёрлигини билдирди. Эл-
чихонада очилган ҳамдардлик китобига 
тасалли сўзларни ёзиб қолдирди.

Таҳлилларга кўра, 2022 йил 
давомида жамоа шарт-
номалари орқали 1151 та 

корхонада кам таъминланган 
ёш оила вакил-
ларининг 2421 
нафарига 924 
миллион сўм 
фоизсиз ссуда-
лар берилган. 
Олий ўқув юрт-
ларида таҳсил 
олаётган 130 на-
фар талабанинг 
контракт пул-
лари бир қис-
мини қоплашга 
корхоналар ҳи-
собидан 266 
миллион 320 
минг сўм йўналтирилди. Са-
фарбарлик захирасидаги ҳар-
бий хизматга чақирилувчилар-

нинг 25 нафарига 93 миллион 
350 минг сўмлик фоизсиз ссуда 
ажратилди. Уй-жой қуриш ва 
узоқ муддат фойдаланиладиган 

товарларни 
харид қилиш 
учун 65 на-
фар оила 402 
миллион 600 
минг сўм-
лик фоизсиз 
ссуда олишга 
м у в а ф ф а қ 
бўлди. 

А н ъ а н а -
вий тарзда 
«Раҳбар ва 
ёшлар» учра-
шуви ташкил 
этилиб келин-

моқда. Унда олий ва ўрта мах-
сус таълим муассасалари та-
лабалари ҳамда корхона ва 

ташкилотларда фаолият юрита-
ётган ёш ходимлар жамоат таш-
килоти тўғрисидаги тасаввурла-
рини кенгайтириш имкония-
тига эга бўлмоқда. 

Касаба уюшмалари аъзо-
лари ўртасида соғлом турмуш 
тарзини кенг тарғиб қилиш 
мақсадида корхона ва ташки-
лотларда соғломлаштириш хо-
налари ташкил этилмоқда. Тез-
тез спорт мусобақалари уюшти-
риляпти.

Ўтган йили жамоат ишлари 
ва ўқиш жараёнида фаол қат-
нашгани учун 2022 йилда 
Муҳаммад Ал-Хоразмий но-
мидаги Тошкент ахборот тех-
нологиялари университети 
Урганч филиали телекомму-
никация технологиялари фа-
культети 2-босқич талабаси 
Оллаберган Ибадуллаев Ўзбе-
кистон касаба уюшмалари Фе-
дерацияси тизимидаги «Чин-
обод» санаторийсида соғ-
лиғини тиклаш учун бепул 
йўлланма билан тақдирланди. 
Тошкент тиббиёт академия-
 си Урганч филиали педиат-
рия факультети 5-босқич та-
лабаси Шаҳбоз Ихтиёров эса 6 
ой давомида энг кам ойлик иш 
ҳақининг 5 баробари миқдо-
ридаги стипендияга муносиб 
кўрилди.

2023 йилда Урганч давлат 
университети техника факуль-
тети 2-босқич талабаси Зумрад 
Юсупова касаба уюшмалари 
стипендиати бўлди. Таълим ва 
фан ходимлари касаба уюш-
маси Урганч тумани кенгаши 
тизимидаги 9-сонли умумтаъ-
лим мактаби психологи Шоира 
Қаландаровага Федерация та-
сарруфидаги «Оқтош» санато-
рийсига бепул йўлланма тақ-
дим этилди.

Хоразм ёшлари бу каби 
 эътибордан мамнун. 

Бахтиёр иСМОилОВ,
Ўзбекистон касаба уюшмалари 
Федерацияси Хоразм вилояти 

кенгаши раисининг 
ёшлар масалалари бўйича 

маслаҳатчиси

ҚАДРДАН ҚАДДИМ 
ЮКСАЛДИ

Сиҳатгоҳ сўлим ва бетакрор табиат қўйнида 
жойлашган экан. Онажоним билан бирга-
ликда ҳамма нарса муҳайё бўлган шаро-

итда мароқли ҳордиқ чиқариш имкониятига эга 
бўлдик. 

Ишонч ҳосил қилдимки, ўқитувчи ва мураб-
бийлар мавқеини кўтариш, иззат-ҳурмат кўр-
сатиш борасида олиб борилаётган ислоҳотлар 
кўлами кенгайиб бормоқда. Айниқса, кейинги 
олти йилда устозлар меҳнатини қадрлаш бо-
расида амалга оширилаётган ишлар янада кен-
гайди.

Эзгу мақсадларга қаратилган ислоҳотларда 
Таълим ва фан ходимлари касаба уюшмаси 
Риштон тумани кенгаши ҳам фаол иштирок эт-
моқда.

Мароқли ҳордиқ, кўнгилли саёҳат инсонга 
ҳамиша янги куч ва завқ бериш билан бирга, иш 
унумдорлигини оширишга, ташаббускорлик из-
ланиш ва интилишларга чорлайди. Бу эзгу амал-
ларни иш фаолиятим ва оилавий ҳаётимда ҳис 
қилиб турибман.

Бунинг учун соҳа фидойиларига ўз миннат-
дорлигимни билдираман.

Дилфузахон АБДУРАҲМОНОВА, 
Риштон туманидаги 49-умумий 

ўрта таълим мактаби тарих 
фани ўқитувчиси

-------------------------------------------------

Ногиронни 
ранжитманг

Унда тумандаги умумий ўрта таълим мак-
таблари бошланғич касаба уюшма қў-
митаси раислари ҳамда фаоллари қат-

нашди. Ҳисобот семинарда 2022 йил даво-
мида амалга оширилган ишлар ва келгуси 
режалар ҳақида фикр-мулоҳазалар билди-
рилди. Таълим ва фан ходимлари касаба 
уюшмаси Республика кенгашининг Андижон 
вилоятидаги масъул ташкилотчиси З.Абдул-
лаев амалга оширилиши лозим бўлган вази-
фаларни белгилаб берди. Шунингдек, туман 
ХТБ мудири Г.Сайидова ўтган йили ижтимоий 

шериклик асосида бажарилган ишлар тўғри-
сида атроф лича тўхталиб ўтгач, таълим ва фан 
ходимлари касаба уюшмаси туман бўлими 
билан биргаликда амалга ошириладиган ва-
зифалар ҳақида келишиб олинди. 

– Меҳнат муносиб рағбатлантирилса, са-
мараси ҳам шунга муносиб бўлади, – дейди 
Таълим ва фан ходимлари касаба уюшмаси 
Жалақудуқ тумани бўлими раиси С.Раҳмо-
нов. – Педагогларнинг ҳуқуқ, манфаатла-
рини ҳимоя қилиш, фахрийларни йўқлаб, 
муаллимларнинг мазмунли дам олишла-

рини таъминлаш учун саёҳату санаторий-
ларга жўнатиш кундалик ишларимизнинг 
асосини ташкил этади.

Семинар жараёнида Ўзбекистон касаба 
уюшмалари Федерациясининг вилоят кен-
гаши меҳнат ҳуқуқ инспектори Ҳ.Усмонов 
янги қабул қилинган Меҳнат кодексининг 
мазмун-моҳияти ва афзалликлари ҳақида 
тушунчалар берди.

Якунда таълим-тарбия йўналишида 
юқори натижаларга эришган 11 нафар ўқи-
тувчига санаторийларга бепул йўлланма 
берилди. 

Анваржон ҲАлиМОВ
 «iSHONCH»

Самарқанд
вилояти

Касаба уюшма аралашгач

қўшработ туманидаги 76-умумтаълим 
мактабининг тажрибали ўқитувчилари-
дан бири Файзулло Улашов саломатлиги 
ёмонлашгач, ёшларга сабоқ беришда 
қийинчиликка дуч келди. Шифокорларга 
учрашди. Улар узоқ йиллик меҳнат асо-
ратлари бўй кўрсата бошлаганини ай-
тишди.

Андижон
вилояти

Семинар

Меҳнат муносиб рағбатлантирилса...

Хўш, унда нима ўзгаришлар бўлди? 
Ходимлар учун қандай имтиёз ва 
мажбуриятлар ўрин олган?

Муборак туманида касаба уюшма 
фаоллари ҳамда иш берувчилар ишти-
рокида ўтган йиғилишда мазкур маса-
лага алоҳида эътибор қаратилди. Унда 
туман Адлия бўлимининг юридик хиз-
мат кўрсатиш маркази бош юрист-кон-
сультанти Х.Боирқулов амалдаги 
Меҳнат кодекси ҳамда янги таҳрирдаги 
кодекс орасидаги фарқлар хусусида 
атрофлича тушунтириш берди.

Таълим ва фан ходимлари касаба 
уюшмаси Муборак тумани кенгаши 
раи  си Я.Авезов ҳам сўзга чиқиб, ҳар 
бир иш берувчи, касаба уюшма етак-
чиси, албатта, ходимлар ҳам янги 
таҳрирдаги ҳужжат билан яқиндан та-
нишиб чиқиши ва унга амал қилиши 
лозимлигини таъкидлади. Иш бе-
рувчи ҳамда касабақўм етакчисининг 
ҳуқуқий саводхонлиги ташкилотларда 
меҳнат ва шартномавий муносабат-

ларни тартибга солиши, қонун бузи-
лишлари, низоларнинг олдини оли-
шини эътироф этди. 

Тадбирда сўз олган туман халқ таъ-
лими бўлими мудири ўринбосари 
 О.Бойниёзов иш берувчи ва касабақўм 
етакчиларини ходимларнинг ижтимо-
ий-иқтисодий ҳуқуқлари устувор бўл-
ган бандларга кўпроқ эътибор қара-
тишга чақирди. 

 Зиёдулло УСМОНОВ, 
Муборак туманидаги 1-умумий

ўрта таълим мактаби 
касаба уюшма қўмитаси раиси

Қашқадарё
вилояти

Тарғибот

Муҳим қўлланма
Фарғона
вилояти

қўл телефоним жиринглади. Олдим. 
Ўзини таништирган касаба уюшма ва-
килининг «Устоз, сизга Наманган вилоя-
тидаги «Косонсой» санаторийсига бе-
пул йўлланма ажратилди, бориб дам 
олиб келинг», деган таклифни эшит-
дим. Тўғриси, кутилмаган бу хабардан 
кўнглим тоғдек кўтарилди. 

Миннатдорлик

Мусобақа

ФИНАЛГА 
ЙЎЛЛАНМА

Маданият, спорт ва туризм ходимлари 
касаба уюшмаси Фарғона вилояти бир-
лашган қўмитаси томонидан тизимдаги 
спорт мактабларида фаолият кўрсатаёт-
ган ходимлар ўртасида спортнинг ганд-
бол тури бўйича аёллар ва эркаклар ўр-
тасида вилоят саралаш босқичи ўтка-
зилди.

Мусобақада 180 нафар аёл ва 180 нафар 
эркак иштирок этиб, ғолиблик учун бел-
лашдилар.

Қизғин ва муросасиз кечган баҳсларда ғолиб 
жамоалар аниқланиб, уларга бирлашган қўми-
танинг диплом ҳамда эсдалик совғалари топши-
рилди.

Мусобақада 1-ўринни эгаллаган жамоалар 
республика финал босқичига йўлланмани қўлга 
киритишди.

Жамшид ЭРГАШЕВ
«ISHONCH»

Унда вазирлик ва идоралари 
ҳамда мамлакатимизда фа-
олият юритаётган Халқаро 

ташкилотлар вакиллари қатнашди.
Тадбирда иштирокчиларга ас-

социациянинг стратегик ривож-
ланиш дастури таништирилди. 
Ҳамкорликнинг самарали меха-
низмлари, хотин-қизларнинг иқти-
содий-ижтимоий ҳуқуқларини 
кенгайтириш, уларнинг тадбир-
корлик ва ижтимоий ташаббус-
ларини қўллаб-қувватлаш бора-
сида амалга оширилаётган ишлар 
муҳокама қилинди.

– Ассоциация томонидан кон-
ференцияда тақдим этилган беш 
йиллик қисқа, ўрта ва узоқ муд-
датли мақсадлар халқаро ҳамжа-
мият, мамлакатимиздаги масъул 
идоралар, ташкилотларги хо-
тин-қизларимиз ҳаракатларини 
ўзаро манфаатли бирлаштириш, 

аёллар тадбиркорлиги ҳарака-
тини янада ривожлантириш им-
кониятларини беради, – дейди 
«Тадбиркор аёл» халқаро иш-
билармон аёллар ассоциация-
 си раи  си Гулнора Маҳмудова. 
– Музокараларда иштирок эт-
ган элчихоналар, халқаро таш-
килотлар вакиллари ассоциа-
ция  саъй-ҳаракатлари, бу борада 
давлат, маҳаллий ва халқаро таш-
килотлар билан ишлаш механиз-
мига юқори баҳо беришди. 

Конференция давомида ассо-
циация ходимларига халқаро таш-
килотлар томонидан амалга оши-
рилаётган лойиҳалар доирасида 
таълим дастурлари учун ажратил-
ган жиҳозлар тантанали равишда 
тақдим этилди.  

Комила БОЙМУРОДОВА
«ISHONCH»

Халқаро конференция 

Аёллар 
тадбиркорлиги 
истиқболлари

«Тадбиркор аёл» халқаро ишбилармон аёллар ассоциация-
сида «Ўзбекистонда аёллар тадбиркорлигини янада ривож-
лантириш истиқболлари» мавзусида халқаро конференция 
ташкил этилди.

Тиббиёт муассасаси хулосасига асосан унга 
II гуруҳ ногиронлиги белгиланди. Иш бе-
рувчи зиммасига хасталанган ходимга то-

вон пули тўлаш мажбурияти юклатилди. Дастав-
вал ишлар бинойидек кетаётганди. Аммо кейинги 
икки ойда туман халқ таълими бўлими томони-
дан тўлаб келинаётган товон пули тақа-тақ тўх-
таб қолди. Рўзғорга дармон бўлиб турган пулнинг 
узилиши, табиийки, муайян тушунмовчиликларга 
сабаб бўлди. Сўраб-суриштиришлардан натижа 
чиқмагач, Ф.Улашов касаба уюшмаларига муро-
жаат қилди.

Жамоат ташкилоти унинг аризаси асосида 
юзага келган ҳолатни ўрганди. Иш берувчи билан 
музокаралар ўтказилиб, тегишли миқдордаги то-
вон тўлови ундириб берилди.

Усмон КАРиМОВ,
 Ўзбекистон касаба уюшмалари

Федерацияси Самарқанд вилояти
кенгаши меҳнат техник инспектори

Хоразм
вилояти

Касаба уюшмалари ва ёшлар

УЛАР 
ЭЪТИБОРДАН 

МАМНУН
Ўзбекистон касаба уюшмалари Федерацияси Хоразм 
вилояти кенгаши Ёшлар бирлашмаси томонидан ка-
саба уюшма аъзоларини қўллаб-қувватлаш мақсадида 
кўплаб тадбирлар уюштирилмоқда.

Жалақудуқ туманида ижтимоий шериклик идоралар ва касаба уюшма фа-
оллари иштирокида кенгайтирилган ҳисобот семинар бўлиб ўтди. 

Хабарингиз бор, иш берувчи ҳамда ходимларнинг иш фаолиятини 
тартибга солувчи Меҳнат кодекси янги таҳрирда, шарҳлар билан 
бойитилган ҳолда чоп этилди.

Касаба уюшма-
лари аъзолари ўр-
тасида соғлом тур-
муш тарзини Кенг 
тарғиб қилиш мақ-
садида Корхона 
ва ташКилотларда 
соғломлаштириш 
хоналари ташКил 
этилмоқда. тез-тез 
спорт мусобақалари 
уюштириляпти.

Ezgu amallar bardаvom

Ўзбекистон касаба уюшма-
лари Федерацияси Қорақал-
поғистон кенгаши жамоаси кен-
гашнинг ишлар бошқарувчиси

жумамурат
 искаНдеров

вафот этгани муносабати билан 
марҳумнинг оила аъзолари ва 
яқинларига таъзия билдиради.

«Ўзбекистон темир йўллари» 
акциядорлик жамияти ҳамда 
Ўзбекистон темирйўлчилари ва 
транспорт қурувчилари касаба 
уюшмаси Рес публика кенгаши 
жамоаси «O‘ztemiryo‘lovchi» АЖ 
Бирлашган касаба уюшма қўми-
таси раиси Рустам Абдувалиевга 
фарзанди, «O‘ztemiryo‘lovchi» 
АЖнинг Вагонлар техник ва тех-
нологик тайёрлаш, таъмирлаш 
филиали касаба уюшма қўми-
таси бош ҳисобчиси

умида 
абдувалиева

вафот этгани муносабати билан 
таъзия изҳор этади.

<<< 1

– Китобларда Наманган 1941 йилда 
ташкил этилган, дейилади, – дейди  таж-
рибали журналист, вилоят телерадио-
компанияси раиси Муҳаммаджон Мақ-
судов. – Аслида унинг тарихи эрамиз-
дан аввалги замонларга бориб тақалади. 
Мамлакатимизнинг энг қадимги шаҳар-
ларидан бўлган Ахсикат – Ахсикент 1620 
йилгача Фарғона водийсининг пой-
тахти бўлган. Ўша йили юз берган қат-
тиқ зилзиладан кейин шаҳар аҳолиси 
ҳозирги Наманган заминига кўчиб ўт-
ган.  Дунёдаги бало-қазоларнинг ҳам-
масини бошидан ўтказган Намангани-
мизнинг елкаси мустақилликкача офтоб 
кўрган эмас. Айниқса, кейинги йилларда 
жаҳоншумул юксалишларнинг гувоҳи 
бўляпмиз. Энг аввало, шуни алоҳида 
меҳр билан қайд этиш лозимки, эриши-
лаётган ютуқларнинг ҳаммасида элсевар 
Президентимизнинг ўтли нафаси бор. 
Ростини айтсам, бундан 5-6 йил аввал 
Президентимиз Учинчи Ренессанс пой-
деворларини бунёд этишдек қутлуғ ва-
зифа сизу бизнинг зиммамизга тушди, 
деганларида, анча ўйланиб қолган эдик. 
Ҳар турли ҳавойи шиорлардан зериккан 
эдик-да. Шубҳаларимиз ноўрин эканини 
мана энди ўз кўзимиз билан кўриб ту-
рибмиз. Шавкат Миромонович толиққан 
дилларда умид гулханларини алангала-
тиб юбордилар. Вилоятимиз тамомила 
янги қиёфага кирди – «Янги Наманган» 
пайдо бўлди. 

Шавкат Миромоновичнинг ўтли даъ-
ватларини қўллаб-қувватлаш барчамиз-
нинг ватанпарварлик бурчимизга ай-
ланди. 

– Президентимиз 3 февраль куни ви-
лоятимизга келганларида ёшлар билан 
учрашдилар, – дейди Нодирабегим но-
мидаги ахборот-кутубхона маркази ди-
ректори Мавлуда Жўрабоева. – Мен 
 сохта мақтовлардан йироқман. Рости, 
Президентимизнинг содда ва тушунарли 
тилда баён қилган фикрларини эшитиб, 
ёшлар-ку ёшлар, мениям ичим тўлишиб, 
кўзларимга ёш келди. Гапимга ишонинг, 
армонли одамнинг кўнгил изҳори ҳа-
миша самимий, кўз ёшлари ҳам булоқ 
сувидек покиза бўлади.  

Президентимиз суҳбат жараёнида на-
фақат иқтисодий, балки, маънавий та-
раққиёт йўлларини ҳам кўрсатиб берди-
лар. Миллат ғурури тўла шаклланаётган 
пайтларда ахлоқ, одоб, иймон, шахсга ҳур-
мат, ор-номус деган фазилатлар катта-ю 
кичикка қанчалар муҳимлиги тўғриси-
даги сўзларини эшитаётиб, одамларнинг 
Президентга Худо берган дейиш лари бе-
жиз эмаслигига имоним комил бўлди. «Тоғ 
қоя  си ухламас» деганларидек,   Президен-
тимиз ҳам доимо бедор.

– Давлатимиз раҳбари ҳар сафар ви-
лоятимизда бўлганларида ўтган  ишлар, 
воқеалар сарҳисоб қилинади, келажак 
истиқболларига доир муҳим вазифалар 
белгилаб берилади, – дейди Ўзбекистон 
ХДП Наманган вилояти кенгаши раиси 
Илҳомжон Отабоев. – Кечаги ташриф 
давомида ҳам ўтган йилги юмушлар ба-
тафсил таҳлил қилинди. Қувонарлиси 
шуки, 2022 йил якунига кўра, вилояти-
мизда ялпи ҳудудий маҳсулот 41,1 трил-
лион сўмни ташкил этиб, 6,6 фоизга ўсди. 
Жумладан, 18,2 триллион сўмлик саноат 
ва 27,7 тиллион сўмлик қишлоқ хўжалиги 
маҳсулотлари ишлаб чиқарилиб, 14,7 ти-
риллион сўмлик хизматлар кўрсатилди. 
Пудрат ишлари 6,8 триллион сўм ҳамда 
чакана савдо айланмаси 19,7 триллион 
сўмни ташкил этди.

Бундан ташқари, биргина оилавий 
тадбиркорлик дастурлари доирасида 20 
минг 174 кишига 470 миллиард сўм кре-
дит йўналтирилгани туфайли 22 минг 132 
та иш ўрни яратилди, бунда шаҳар ва ту-
манларда ташкил этилган 72 та янги ки-
чик саноат зонаси муҳим аҳамият касб 
этди. Бугунга қадар саноат ҳудудларида 
умумий қиймати 4 триллион сўмлик 619 

та лойиҳа амалга оширилиб, 34 минг на-
фардан зиёд киши ишли бўлди.

И.Отабоев таъкидлаётган ишлар бир 
йилга тааллуқли. Сўнгги беш йилда эса 
Наманган вилоятида корхоналар сони 
15 мингтага кўпайиб, 32 мингтадан ошди. 
Шу даврда хусусий бизнес маҳсулотлари 
ҳажми 1,6 баравар ўсиб, 8,3 триллион 
сўмга етди. Бу республика бўйича энг 
юқори кўрсаткичдир.

– Тасаввур қилинг, олти йил аввал 
дотацияда бўлган вилоят бугунги кунда 
мустаҳкам даромадга эга бўлди, за-
монавий саноат ва кучли тадбиркор-
лар  шаклланди, – дея мамнуният изҳор 
қилди Президент Шавкат Мирзиёев. – 
Оддий қилиб айтганда, Наманган ҳеч му-
болағасиз тадбиркорлар юрти, кичик ва 
ўрта бизнес марказига айланди.

Президентимиз бу сафарги ташрифи 
давомида Давлатобод туманидаги 
«Fazman tekstil» корхонасида бўлди, 
«Янги Ўзбекистон ёшлар зиё маскани» 
кутубхонасини бориб кўрди. Наманган 
шаҳрининг «Баркамол 
авлод» кичик саноат 
ва тадбиркорлик зо-
насидаги «Мастер 
класс дизайн», 
«Сифат ёғоч са-
ноат», «Баланс 
текс» кор-
хоналари-
даги иш 
жараён-
ларини 
к ў з д а н 
к е ч и р д и . 
Н а м а н г а н 
шаҳрида ви-
лоятни ижти-
моий-иқтисодий 
ривожлантириш 
режалари муҳока-
маси юзасидан очиқ 
мулоқот ўтказди.

Шу ерда бир оз ортга қайтиб, Пре-
зидентимизнинг аввалги ташрифларини 
эслаш ўринлидир.

– Ҳамма ўрганди, – дейди журналист 
Оқилхон Дадабоев. – Президентимиз 
республиканинг қайси гўшасига борма-
син, ўша ерда муаммолар ҳал қилинади, 
жиддий ўзгаришлар рўй беради, одам-
лар ҳаётини фаровонлаштириш имкони-
ятлари топилади, бадиий ташбеҳга ўраб 
айтганда, йўлларини чим-лой босиб ёт-
ган дарёлар ўзанига тушади, халқ бирла-
шади, бирликда барака бўлади.  Бирлаш-
ганлар тоғни талқон қиладилар.

Касбим юзасидан Юртбошимизнинг 
вилоятимизга қилган  ташрифларини 
диққат билан кузатаман, берган топши-
риқларидан кейинги ўзгаришларни ён-
дафтаримга ёзиб бораман. Ўрни келгани 
учун қайдларимдан мисоллар келтира-
ман:

«2019 йил 28 февраль куни давлати-
миз раҳбари навбатдаги ташриф билан 
Наманганга келдилар. 

Анъанага кўра, ўтган даврда ижти-
моий-иқтисодий соҳаларда амалга оши-
рилган ишлар муҳокама қилинди. Вилоят 
иқтисодиётида ялпи ҳудудий маҳсулот 
ҳажми 107 фоиз ўсгани, 170,9 миллион 
доллар қийматга тенг экспорт амалиёти 
тўлиқ бажарилгани, 5,4 триллион сўм 
миқдоридаги инвестициялар ўзлашти-
рилиб, 831 та лойиҳа ишга туширил-
гани ва 11 минг 540 та иш ўрни яратил-
гани айтилди. Кўпчилик  кўпирса, қула-
тади, кўпчилик супурса, сулатади дегани 
шу-да, ахир. Кейин иқтисодий-ижти-
моий ресурс ва имкониятлардан сама-
рали фойдаланиш орқали иқтисодиётни 
юксалтириш ҳамда аҳоли фаровонли-
гини ошириш бўйича бир қанча истиқ-
болли вазифалар белгилаб берилди. 

Яъни, 2020 йилда, умумий қиймати 
7,2 триллион сўмлик 1 минг 170 та лойи-
ҳани амалга ошириш, 20 минг 800 та 
янги иш ўрни очиш режалаштирилди. 

Муҳими, режаларнинг барчаси йил 

давомида ошиғи билан бажарилди. 
«Наманган» эркин иқтисодий зонасида, 
«Чуст текстиль» ва «Ifoda Agro Kimyo 
Himoya» корхоналарида қиймати 21,5 
миллион долларлик лойиҳалар амалга 
оширилиб, йилига 63,6 миллион дол-
ларлик тайёр маҳсулот ишлаб чиқариш 
йўлга қўйилди. Натижада, 1 минг 300 на-
фардан зиёд киши иш билан таъмин-
ланди. Шунингдек, вилоятда мавжуд 11 
та кичик саноат зонасида ишга туширил-
ган 413,6 миллиард сўмлик 77 та лойиҳа 
асосида беш мингга яқин иш ўрни яра-
тилди. 

Вилоятда аҳолининг 
ҳаёт фаровонлиги, 
турмуш мадания-
тини оширишга қа-
ратилган бунёд-
корлик ишлари 
ҳам изчил да-
вом этди. 
Жумладан, 
т у р л и 
шаҳар ва 

қишлоқларда 
1 минг 588 хо-
надонли арзон 
уйлар қуриб фой-
даланишга топши-
рилди. Инвестиция 
дастури асосида 110 та 
объектда умумий қий-
мати 324,4 миллиард сўмлик қурилиш 
ишлари бажарилди. «Обод қишлоқ» ва 
«Обод маҳалла» дастурларига асосан 36 
та маҳаллада 363 миллиард сўмлик қу-
рилиш-таъмирлаш ва ободонлаштириш 
ишлари олиб борилди. Реконструкция 
ва янги тармоқлар тортиш ишлари на-
тижасида ичимлик сув билан таъминла-
ниш даражаси 78,7 фоиздан 82,2 фоизга 
ортди. 108,8 километр ички ва ташқи 
йўлларда қурилиш-таъмирлаш ишлари 
бажарилди. 7,64 километр узунликдаги 
газ, 129,9 километр узунликдаги электр 
тармоқлари тортилди.

Халқ пуфласа, бўрон бўлар, халқ те-
пинса – зилзила деган нақлнинг ҳақиқат-
лиги  Катта Фарғона каналида барпо 
этилган кичик ГЭСлар каскади  қурили-
шида яна бир карра ўз исботини топ-
 ди. ГЭСлар ниҳоятда қисқа вақтда ишга 
туширилди. Умумий қуввати 12 МВт.
га тенг, йилига 72,89 миллион квт.соат 
электр токи ишлаб чиқариш қобилия-
тига эга мазкур гидроиншоот 48 минг хо-
надонни узлуксиз экологик тоза ва қайта 
тикланувчи электр энергияси билан таъ-
минлаш имконини берди». 

Буларнинг ҳаммаси – элини ардоқла-
ган раҳбарнинг битта ташрифига оид   
айрим натижалар, холос.

Яхши йўлбошчи элини ўйлайди. Эл 
ғами деб қайғуради, элига роҳат келти-
ради – йўл қуради, уй қуради, мамла-
катни обод қилади.

Президентимиз Шавкат Мирзиёев-
нинг 2020 йил 26-27 июндаги ташри-
фида Юртбоши  қалбидаги  элсеварлик  
фазилатлари янаям ёрқинроқ  кўринди.

Ташриф чоғида берилган топши-
риқлар узоқ йиллардан буён аҳолини 
қийнаб келаётган бир қатор муаммо-
ларни бартараф этишда муҳим омил 
бўлди. Хусусан, вилоят марказида бош-
қарув ва аҳоли учун ижтимоий, маиший 
қулайликлар яратиш, ҳудудни ижтимо-
ий-иқтисодий ривожлантириш мақса-
дида Наманган шаҳрига бўйсунувчи Дав-
латобод тумани ташкил этилди. Яроқсиз 
ҳолга келиб қолган Норин дарёси кўп-
риги янгидан қурилди. Уйчи ва Норин 
туманларини Андижон вилоятининг Ба-
лиқчи тумани билан боғловчи йўлдаги 

бу кўприкни қайта қу-
ришга бюджет маблағла-

ридан 8,3 миллиард сўм 
ажратилди. Наманган 

шаҳридаги «Ҳуду-
дий оқова сув то-

залаш» иншоот-
ини реконструк-

ция қилишга 
республика 

б ю д ж е т и -
дан 23,9 мил-

лиард, Наман-
ган шаҳридаги 

собиқ эндокри-
нология диспан-

сери биносида 150 
ўринли болалар шифо-

хонасини ташкил этишга 
5 миллиард сўм маблағ 

ажратилди. 
Гап билан ош пишмайди. Гап – бош-

 қа, иш – бошқа.  
Фарғона водийси халқа темир йўли 

бўйлаб тезкор электропоездлар қатно-
вини ташкил қилиш масаласида ҳам гап 
жуда кўп эди. Нафақат   Наманган, балки 
бутун водий аҳлининг долзарб муам-
молардан бири эди бу. Водий шаҳар-
лари ва юртимизнинг бошқа ҳудудлари 
билан транспорт боғланишида муҳим 
бўғин бўлган бу иш қисқа вақтда амалга 
оширилди. 2021 йилнинг 16 февралидан 
бош лаб йўловчи поездлар қатнови йўлга 
қўйилди. «Тошкент – Наманган – Анди-
жон» йўналишидаги поезд ҳафтанинг се-
шанба ва жума кунлари, «Андижон – На-
манган – Тошкент» йўналишидаги поезд 
эса чоршанба ва шанба кунлари ҳара-
катлана бошланди. Пойтахтга йўл олади-
ган поезд Наманган шаҳридаги вокзалга 
тўхтаб ўтиши ҳам анча йиллардан бери 
кутилаётган воқелик эди. Бу муаммо ҳам 
ечимини топди: ҳафтанинг ҳар сешан-
басида Фарғона водийси бўйлаб йўлга 
чиққан электричка поезди Наманганда 
тўхтаб, Андижон, Марғилон ва Қўқон бе-
катларига борадиган бўлди. 

Этигинг тор бўлса, дунё кенглиги-
дан не фойда деганларидек, бошингда 
бошпананг бўлмаса, ҳаловат бўладими, 
турмуш татийдими? 

Намангандаям уй-жой масаласи ҳа-
миша долзарбдир. Аҳолининг уй-жойга 
бўлган талабини қондириш учун 1 минг 
78 та хонадондан иборат жами 40 та кўп 
қаватли тураржой бинолари қуриб бит-
казилди. Шунингдек, аҳолини ижтимоий 

қўллаб-қувватлаш мақсадида одамларга 
829 та субсидия ажратилган эди. Давла-
тимиз раҳбарининг ташрифи чоғида қў-
шимча тарзда яна 500 та, жами 1 329 та 
субсидия ажратиб берилди. «Рақамли 
Ўзбекистон – 2030» стратегиясида На-
манган вилоятида намунавий этиб, Дав-
латобод, Норин ва Тўрақўрғон туман-
лари белгиланди. Бу борада ушбу туман-
ларнинг таълим, ижтимоий соҳа, туризм, 
ободонлаштириш, қишлоқ хўжалиги, 
давлат бошқаруви органлари фаолия-
тини рақамлаштириш йўналишларига 
67,8 миллиард сўмга тенг 57 та лойиҳа ва 
тадбир амалга оширилиши белгиланди.

Бундан ташқари, Косонсой, Чортоқ 
ва Янгиқўрғон туманларини мева-саб-
завотчиликка ихтисослаштириш бўйича 
2021-2022 йилларда жами 8 минг 220 
гектар майдон қишлоқ хўжалиги клас-
терлари, кооперация, экспортёр, қиш-
лоқ хўжалиги корхоналари, кўп тар-
моқли фермер хўжаликларига берилди. 
Эътиборлиси, вилоятдаги 7 та тўқимачи-

лик-пахта кластери 63 
минг 406 гектар ер 

майдонидан 211 
минг 357 тонна 

пахта хомашёси 
йиғиб олиб, 

шартномавий 
режани 105 

фоизга ба-
жарди.

Вило-
ят да  ту-

ризм янги 
п о ғ о н а г а 

кўтарилди. Бир 
йилда Наман-

ганга 34 мингдан 
зиёд сайёҳ ташриф 

буюрди. 4 та янги 
туристик компания 

рўйхатга олиниб, улар-
нинг жами сони 29 тага етди. 25 та янги 
меҳмонхона, Янгиқўрғон ва Поп туман-
ларидаги туристик манзилларда 48 та 
меҳмон уйи фойдаланишга топширилди. 
Туризм хизматлари экспорти ҳаж ми 5,4 
миллион долларни ташкил этди. Ички 
ва ташқи ҳамда зиёрат туризмларини 
кенг қулоч ёйдириш мақсадида Чортоқ 
туманидаги «Султон Увайс Қараний», 
Тўрақўрғон туманидаги «Ахсикент очиқ 
осмон музейи», Чуст туманидаги «Би-
биона» ва Поп туманидаги «Ҳазрати 
Боб» зиёратгоҳларини қуриш ҳамда ре-
конструкция қилиш ишларига бюджет 
ҳисобидан 26,8 миллиард сўм сарф-
ланди».

Журналист ҳамкасбимизнинг юқори-
даги қайдларидан кейин яна Президен-
тимизнинг 2023 йил 3 февраль ташри-
фига қайтамиз.

Давлат раҳбари ташриф давомида 
вилоят кичик ва ўрта бизнес маконига 
айланиб бораётганини алоҳида таъкид-
лаб, Наманганни буюк алломалар ва 
уста тадбиркорлар юрти, деб атади. Тад-
биркорлик мамлакатимизнинг ҳамма 
жойларида ривожланиб бораётган бир 
пайтда давлат раҳбари нега азалдан гул-
лар макони дейилмиш Наманганни маз-
кур мақомга муносиб кўрдилар? 

Гарчанд юқорида бу саволга анча жа-
воб айтилган бўлса-да, яна айрим факт-
ларга эътибор қаратамиз. Ўзимизга са-
вол берайлик, бундан 5-10 йил олдин На-
манганда «Waikiki», «Baldssarini», «ZARA» 
сингари брендлар остида  кийимлар 
ишлаб чиқарилмоқда  дейилса, ким 
ишонарди? Ваҳоланки, юқорида номи 
тилга олинган «Fazman tekstil» корхона-
сининг ўзи бугунги кунда йилига 1 мил-
лион дона костюм-шим ишлаб чиқариш 
қувватига эга бўлиб турибди! Германия 
ва Туркиядан олиб келинган замонавий 
ускуналар билан жиҳозланган бу кор-
хона мингга яқин одамни иш билан таъ-
минлаган.

«Баркамол авлод» кичик саноат ва 
тадбиркорлик зонасида эса 46 та лойи-

 ҳа жойлаштирилган. Уларнинг 18 таси 
фаолиятини бошлаган. Ҳозир 2 мингдан 
зиёд киши меҳнат қилаётган мазкур зо-
нада тайёр кийим-кечаклар, чарм-пой-
абзал, қурилиш материаллари, мебель, 
қоғоз, озиқ-овқат ва кимё маҳсулотлари 
ишлаб чиқарилаётир. 

– Наманганда тадбиркорлик риво-
жининг яна бир ва асосий сабабини 
давлат раҳбарининг соҳа ходимларига 
эътиборидан, уларга кўрсатаётган кў-
маги ва бюрократик тўсиқлар олиб 
ташланганидан изламоқ даркор, – дей-
 ди Халқ депутатлари вилоят кенгаши 
депутати Солижон Мўминов. – Кўрдик, 
қишнинг совуқ келиши тадбиркор-
лар фаолиятига жиддий зарар етказди. 
Бир қанча корхоналарда ишлар тўхтаб 
қолди. Аниқроғи, республикамиздаги 
3 мингдан ортиқ саноат корхонасида 
ишлаб чиқариш суръати пасайди, со-
лиқ қарздорлиги ошди. Шундай шаро-
итда давлат раҳбарининг қарори билан 
совуқдан қийинчилик кўрган тадбир-
корларга кредит, солиқ, божхона ва 
бошқа тўловлар бўйича енгилликлар 
бериладиган бўлди. 2 минг нафар ки-
чик ва ўрта тадбиркорларнинг январь 
– март ойларида муддати келадиган 
кредит тўловлари 1 июнга қадар узай-
тирилди. 29 мингта тадбиркорга солиқ 
қарзини 1 июлгача фоизсиз, қўшимча 
гаровсиз ва пенясиз бўлиб-бўлиб 
тўлаш имкони берилди. Қуввати пасай-
ган 545 та саноат корхонасига ишлаб 
чиқаришни тиклаш ва айланма маблағ 
учун 8 триллион сўм кредит ажратилди. 
Давлат хариди ва ижара тўловлари 
бўйича ҳам енгилликлар бериладиган 
бўлди. Ишлаб чиқариш биноларининг 
ҳар бир юқори қавати учун тадбиркор-
ларга мол-мулк солиғидан 10 фоиздан 
чегирма жорий этилди.

Бундай имкониятлар, албатта, тад-
биркорман деганга катта хурсандчилик 
бағишлайди, уни янги ютуқларга илҳом-
лантиради. 

Яна бир хушхабар: вилоятда оила-
вий тадбиркорлик учун бу йил 950 мил-
лиард сўм ёки икки баравар кўп имти-
ёзли кредитлар ажратилади. Махсус 
тўқимачилик зонаси барпо этилиб, 15 
та саноат зонаси инфратузилмасига 75 
миллиард сўм йўналтирилади. Шунинг-
дек, ҳар бир туманда камида 2 тадан 
 микромарказ ўз фаолиятини бошлайди.

Босиб ўтилган ҳар бир қадам тарих, 
тарих эса ўзини англаш учун мунаввар 
кўзгудир. Кўзгуга қараб, саодатли кунла-
римизга тўйиб-тўйиб боқадиган дамлар 
келаётганидан қалбинг қувончга тўлади. 
Агар оташнафас шоир Усмон Носир ҳаёт 
бўлганида, она тупроғида бўлаётган 
мумтоз эврилишларни ичига сиғдирол-
май нафақат ўз юрагига, балки бутун ва-
тандошларига қараб, бор овозда:

Итоат эт, агар сендан
Ватан рози эмас бўлса.
Ёрил, чақмоққа айлан сен,
Ёрил, майли, тамом ўлсам! -

дея ҳайқирган бўларди...

 ЁРИЛ, ЧАҚМОҚҚА АЙЛАН СЕН...

Абдусаид КЎЧиМОВ,
Ўзбекистон Республикасида 
хизмат кўрсатган журналист

«Ko‘chmas mulk xizmatlarini ko‘rsatish 
jamiyati» Мчж томонидан ташкил этилган очиқ 
танлов савдоларига «Чилонзор буюм савдо 
комплекси» АЖнинг 2023 йил 9 февралдаги 
26-сонли буюртманомасига асосан, қурилиши 
режалаштирилаётган ошхона ва савдо шохобча-
ларининг ижарага олиш ҳуқуқи қўйилмоқда: 

1. «Чилонзор буюм савдо комплекси» АЖ 
ҳудудида жойлашган, савдо шохобчаларининг 
сони 14 дона, савдо шохобчаларининг ҳар бири 
майдони – 16,8 м.кв.дан иборат, савдо шохоб-
чаcини ҳар бирининг бошланғич баҳоси – 246 
050 000 сўм.

2. «Чилонзор буюм савдо комплекси» АЖ ҳуду-
дида жойлашган, савдо шохобчаларининг сони – 4 
дона, ҳар бири савдо шохобчасининг  майдони – 
9,6 м.кв.дан иборат, савдо шохобчаcининг ҳар би-
рининг бошланғич баҳоси – 140 600 000 сўм.

3. «Чилонзор буюм савдо комплекси» АЖ ҳуду-
дида жойлашган, савдо шохобчаларининг сони – 1 
дона, савдо шохобчасининг майдони – 13,5 м.кв.
дан иборат, савдо шохобчаcининг ҳар бирининг 
бошланғич баҳоси – 197 710 000 сўм.

4. «Чилонзор буюм савдо комплекси» АЖ ҳу-
дудида жойлашган, ошхона сони – 1 дона, ошхо-
нанинг майдони – 50,4 м.кв.дан иборат, ошхона-
нинг бошланғич баҳоси – 738 110 000 сўм.

Савдода иштирок этиш истагини билдирган 
талабгорлардан аризалар ушбу хабарнома чоп 
этилган санадан бошлаб расмий иш кунлари 
соат 10:00 дан 16:00 гача қабул қилинади (13:00 
дан 14:00 гача тушлик).

таклифларни қабул қилиш охирги муд-
дати: 2023 йил 10 март куни соат 16:00.

талабгорларнинг таклифлари 2023 йил 
14 март куни соат 11:00 дан бошлаб кўриб 

чиқилади. Энг юқори таклифни берган талаб-
гор билан сотувчи ўртасида келишув битими 
тузилади. 

 Танлов савдо шу куни бўлиб ўтмаган тақ-
дирда, такрорий савдолар 2023 йил 29 март, 12, 
26 апрель, 11, 25 май, 8, 22 июнь, 13, 27 июль, 10, 
24 август кунлари сотилгунга қадар соат 11:00 да 
ўтказилади. 

савдога қатнашиш учун талабгорлар ёпиқ 
конвертда солинган таклифлари ва ариза би-
лан биргаликда қуйидаги ҳужжатларни тақ-
дим этади: 

– юридик шахслар учун – давлат рўйхати-
дан ўтказилганлиги тўғрисидаги гувоҳноманинг 
нусхаси;

– жисмоний шахслар учун – СТИР ва пас-
портнинг нусхаси.

– Талабгорлар ижарага олиш ҳуқуқининг 50 

фоизидан кам бўлмаган миқдордаги суммани 
закалат сифатида «Ko‘chmas mulk xizmatlarini 
ko‘rsatish jamiyati» МЧЖнинг ҳисобрақамига 
(банк: ХАТБ «Davr bank» Олмазор филиали, ҳ/р: 
20208000505331723021, МФО: 01121, СТИР: 
308112732) савдода иштирок этиш учун ариза 
топширгунга қадар тўлашлари шарт.

– Таклифи маъқул топилган талабгорга савдо 
ўтказилган кундан бошлаб 20 банк куни ичида 
сотувчи билан ижара шартномаси тузиш мажбу-
рияти юклатилади.

савдо ташкилотчиси жойлашган, савдо-
лар ўтказиладиган ва савдода иштирок этиш 
учун аризалар қабул қилинадиган манзил: 
Тошкент шаҳри, Юнусобод тумани, Бодомзор 
йўли кўчаси, 33-уй. Телефон: (71) 237-23-91.

Хизматлар лицензияланган

Тадбиркорлар ва сармоядорлар диққатига!
«Ko‘chmas mulk xizmatlarini ko‘rsatish jamiyati» МЧЖ

очиқ танлов савдоларига таклиф этади!

Эълон Билдирув

Ko‘zgu: Gazetalar xalqimizning sevimli axborot manbaiga aylanishi kerak

Bo‘limlar:
Kasaba uyushmalari hayoti –

(71) 256-64-69
Huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

«ishonch»dan olingan
ma’lumotlarda manba sifatida gazeta 

nomi ko‘rsatilishi shart.
Mualliflar fikri tahririyat

nuqtai nazaridan
farqlanishi mumkin.

Manzilimiz:
100165, Toshkent shahri,
Buxoro ko‘chasi, 24-uy.

E-mail: ishonch1991@yandex.uz

Gazeta haftaning  seshanba,
payshanba va shanba

kunlari chiqadi.
Gazeta «ishonch»ning 
kompyuter markazida 
terildi va sahifalandi.

Tahririyat hisobraqami:
 2021 0000 0004 3052 7001,

aTiB «ipoteka bank»
yashnobod filiali,
bank kodi: 00959,
STir: 201133889,

OKeD: 58130

2007-yil 11-yanvarda
O’zbekiston
Matbuot  va axborot 
agentligida 
116-raqam  bilan 
ro‘yxatga olingan.

«Ishonch» va
«Ishonch-Доверие» 

gazetalari
tahrir hay’ati:

Qudratilla RAFIQOV
(tahrir hay’ati raisi),

Ulug‘bek JALMENOV,
Anvar ABDUMUXTOROV, 

Sayfullo AHMEDOV,
Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

Bosh muharrir
Husan erMaTOv

(Bosh muharrirning
birinchi o‘rinbosari),

Mehriddin SHUKUROV 
(Mas’ul kotib – «Ishonch»),                                                                         

Valentina MARSENYAK
(Mas’ul kotib – «Ishonch-Доверие»)

Bosishga topshirish vaqti – 22:00
Topshirildi – 22:20

Bahosi kelishilgan narxda

MУАССиС:

Gazeta ofset usulida,
A-2 formatida bosildi.
Hajmi 2 bosma taboq.

Buyurtma G-213
Nashr ko‘rsatkichi: 133

1  2  3  4  5  6

Umumiy adadi 31576
14752 nusxasi «Sharq» 

nashriyot-matbaa aksiyadorlik 
kompaniyasi bosmaxonasida

chop  etildi.
Korxona manzili:
Toshkent shahri,

Buyuk Turon ko‘chasi, 41-uy.

Navbatchi muharrir:
А. abdurahmonov

Musahhihlar:
D. Xudoyberganova,

D.ravshanova

Sahifalovchi:
H. abdujalilov

Hududlardagi
muxbirlar:

Qoraqalpog‘iston Respublikasi – 
(+998-97) 506-86-98

Andijon viloyati – 
(+998-99) 889-90-23

Buxoro viloyati – 
(+998-91) 406-43-24

Jizzax viloyati –
(+998-99) 889-90-34
Namangan viloyati – 
(+998-99) 889-98-02

Navoiy viloyati –
(+998-99) 889-90-28
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-99) 889-90-32
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –

(+998-99) 889-90-27

Долзарб мавзу

Сўнгги пайтда матбуотга эъти-
борнинг сустлашгани, аҳолининг 
ижтимоий тармоқларга боғла-
ниб қолаётгани кўпчиликни 
ташвишга солмоқда. Бунга бир 
томондан иқтисодий сабаблар 
важ қилиб кўрсатилса, иккинчи 
томондан интернетнинг ривож-
ланишига урғу бериляпти.
Босма нашрларнинг жамият 
сиёсий ҳаётидаги ўрни ва аҳа-
мияти ҳақида Ўзбекистон 
 Республикасида хизмат кўрсат-
ган ёшлар мураббийси, сиё-
сий фанлар доктори, профессор 
Муқимжон қиРҒиЗБОЕВ билан 
суҳбатлашдик.

– Муқимжон ака, маълумки, 
давлат ва жамиятни демократ-
лаштиришда оав муҳим ўрин 
тутади. азалдан сиёсий ҳаётни 
шакллантиришда босма нашр-
ларнинг алоҳида ўрни бўлган. 
бугунги кунга келиб аҳолининг 
босма нашрлардан узоқлашиб 
боришига сабаб нимада?

– Албатта, босма нашр мумтоз ахбо-
рот воситаси ҳисобланади. Радио ва те-
левидениенинг кашф этилиши ҳам газе-
таларни ахборот  дунёсидан сиқиб чиқара 
олмади. Интернет тармоқларининг пайдо 
бўлиши ҳам босма ахборот воситаларига 
кучли зарба бера олмади. Агар эсласак, 
кино кашф этилганида кўпчилик «энди 
театр ўлди» деган. Лекин театр нафақат 
яшаяпти, балки янада ривожланиб ва та-
комиллашиб бормоқда. Газеталар хусу-
сида ҳам шу каби фикр билдириш мум-
кин.

Газеталар тезкорлик билан ахборот 
етказиб беришда Интернет, радио ва те-
левидениега тенг келмаса-да ўзининг 
бошқа хусусиятлари билан пешқадам 
ўринни эгаллаб турибди. Ҳодиса, воқе-
лик, турли вазиятлар ёки муаммоларни 

таҳлил этишда газетанинг олдига тушади-
гани йўқ. Газета қоғозда чоп этилади ва 
бу унинг узоқ даврларгача яшовчанли-
гини таъминлайди. Уни бир неча юз йил-
лар сақлаш имконияти мавжуд. Газетани 
дўстлар ва қариндошларга бериш ёки 
шахсий архивда сақлаш мумкин. 

Газета ва журналларнинг ўз сайт-
ларига эга бўлиши ҳам урфга айланди. Бу 
ҳам янгилик, албатта.

Энди аҳолининг босма нашрлардан 
узоқлашиш масаласига келсак, унинг бир 
қанча сабаблари мавжуд. Чуқур ислоҳот-
ларни ўз бошидан кечираётган, бозор 
иқтисодиётига ўтаётган мамлакатларда 
аҳолининг газетага обуна бўлиш ёки уни 
сотиб олиш имконияти анча чекланиб қо-
лади. Шу билан бирга, газетадаги расмий 
ахборотларни эълон қилишда бир-би-
рини такрорлаш, аҳоли манфаатлари ва 
истакларини ўзида акс эттирадиган мақо-
лаларнинг камлиги, ҳар бир газетанинг 
муайян ижтимоий қатламлар манфаат-
ларига мослаша олмагани каби ҳолатлар 
газеталар нуфузини анча тушириб қўйди. 
Газета ўзининг муассиси бўлган ҳар бир 
давлат органи ёки нодавлат ташкилот-
лари муаммоларини аниқлаши, уларни 
бартараф этишга оид муҳокамаларни ку-
чайтириши, ўзи таянадиган ижтимоий 
қатламларнинг ривожланиши учун инти-
ладиган орган даражасига чиқсагина унга 
нисбатан қизиқишлар кучаяди. 

– ақШ, Япония, германия каби 
тараққий этган мамлакатларда 
ижтимоий тармоқлар ривож
ланган бўлсада, газеталар 
адади сезиларли даражада ту-
шиб кетмаган. уларда ўтказила-
диган турли ижтимоий сўров-
ларга кўра, аҳолининг газет-
хонлик даражаси 50 фоиздан 
юқори. айтингчи, фуқаролар-
нинг сиёсий маданиятини оши-
ришда газетажурналлар қанча-
лик аҳамиятга эга?

– Биргина АҚШда 23 мингта даврий 
нашрлар, шундан 12 мингта газета ва 11 
мингта журнал чоп этилади. Кундалик га-
зеталар сони 1450 тани ташкил этади ва 
улар 55 миллион нусхада нашр этилади. 
Албатта, бу мамлакатда газеталарнинг 
яшовчанлигига асосий сабаб – уларнинг 
эркин ва мустақиллиги, шу билан бирга, 
давлат органларига тегиш ли газеталар-
нинг мавжуд эмаслигида. Газеталарда 
мақолалар эълон қилишдан олдин аҳоли 
орасида социологик тадқиқотлар, сўров-
номалар ўтказилиб, қайси муаммоларни 
муҳокама қилишга эҳтиёж мавжудлиги 
ўрганиб чиқилади. Шундан сўнг, энг би-
лимдон экспертлар ва малакали мутахас-
сисларнинг мақолалари эълон қилинади. 

Японияда кундалик газеталар 72,7 
миллион ададда нашр этилади. Ҳар 1000 
кишига 592 та газета тўғри келади ва бу 
борада Япония Норвегиядан кейин ик-
кинчи ўринни эгаллайди. 93,2 фоиз кун-

далик газеталар обуна қилиш йўли билан 
тарқатилади. 

Ривожланган мамлакатларда босма 
оммавий ахборот воситалари аҳолининг 
ижтимоий-сиёсий онгини ўстириш, сиё-
сий маданиятини оширишда муҳим ўрин 
тутади. Улар нодавлат ташкилотлар билан 
бир қаторда фуқароларни ижтимоий-
лаштиришнинг муҳим омилларидан бири 
ҳисобланади. Шунинг учун ҳам японлар 
ўз манфаатлари ва эҳтиёжларини ОАВ 
ва ННТ воситасида қондириш бўйича 
пешқадам.

– Мамлакатимиз ҳаётида бир 
давр бўлдики, матбуот  да сўз 
эркинлиги бир қадар пасайди. 
кишиларда босма нашрларга 
ишонч анча сусайди. балки ўша 
даврнинг таъсириданми босма 
нашрларга муносабат ўзгарма-
япти?

– Тўғри, матбуот кейинги чорак аср да-
вомида ҳар томонлама – сиёсий, молия-
вий ва ижтимоий сиқувлар ичида яшади. 
Газеталарда эълон қилинган мақолалар 

фақат мавжуд сиёсий тизимни мақташга 
қаратилди. Расмий ва норасмий цен-
зура кучайди. Журналистик фаолиятга 
эркинлик, журналистларга эркин фикр-
лаш ҳуқуқи берилмади. Аҳолининг га-
зеталарга нисбатан қизиқиши анчайин 
сўнди. Ижтимоий-сиёсий ҳаётга нисбатан 
лоқайдлик кенг  ёйилди. Миллатнинг ўз-
лигини англаш жараёни тўхтаб қолди.

Албатта, газеталарнинг ҳозирги ҳола-
тига ўтмишдаги нохуш турмуш тарзи ҳам 
кучли таъсир қилмоқда. Газеталарнинг 
формати, тили, уларда кўтариладиган му-
аммоларни ёритиш усуллари ўзгариши 
лозим. Ҳозирги пайтда таҳририятларнинг 
тобора чуқурлашиб бораётган ислоҳот-
ларга нисбатан қарашлари билан газет-
хонлар дунёқараши ўртасида анча катта 
фарқ мавжуд. Ҳар бир меҳнат жамоаси 
ва яшаш мас канларида рўй бераётган 
ҳаёт қандай бўлса, шундайлигича ОАВда 
таҳлил этилиши лозим.

Яна бир муаммо шуки, газеталар 
таҳририятлари ва интеллектуал зиёли-
лар ўртасида яқин ҳамкорлик яхши йўлга 

қўйилмаган. Олимларнинг илмий ва ҳа-
ётий таҳлиллари гўёки «газетхонлар учун 
тушунарсиз» деган қарашлар билан нашр 
этилмайди ёки уларни соддалаштириш 
оқибатида мақолалар ўз қадр-қимма-
тини йўқотмоқда. Холбуки, аҳоли дунё-
қарашида янги пайдо бўлган дастурий 
мақсадларни шакллантириш даврий 
нашрларнинг энг асосий вазифаси ҳисоб-
ланади-ку!

– бугунги кунда жамиятда бло-
герлик фаолияти оммалашиб 
бормоқда. буни журналистика-
нинг янги йўналиши, деб қабул 
қилса бўладими? 

– Блогерлик билан эркин ҳолатда 
шуғулланиш мумкин, айтиш мумкинки, 
буям бир хобби. Журналистика эса бу – 
касб. Журналист муайян илмий ва ама-
лий билимларга эга, турли манфаатларни 
жамият ва давлат манфаатлари билан уй-
ғунлаштира оладиган, ёзган ҳар бир ха-
бари ёки мақоласига нисбатан масъулият 
сезадиган, жамиятда ўз ўрнига эга бўл-
ган мутахассисдир. Кўпчилик ҳолатларда 

блогерлар босим ўтказиш, давлат хизмат-
чиларини қаттиқ танқид қилиш орқали 
ном қозонишга ҳаракат қилади. Тўғри, 
блогер ҳам журналист каби материал-
лар йиғади, ахборотлар тўплайди. Лекин 
у бирон бир ижодий жамоага тааллуқли 
бўлмагани учун ўзининг шахсий истак ва 
манфаатларини устун қўяди.       

Қонунчиликда «Блогер Интернет 
жаҳон ахборот тармоғидаги ўз веб-сай-
тига ва (ёки) веб-сайт саҳифасига ҳамма 
эркин фойдаланиши мумкин бўлган, 
ижтимоий-сиёсий, ижтимоий-иқтисо-
дий ва бош  қа хусусиятга эга ахборотни 
жойлаштирувчи, шу жумладан, ахборот-
дан фойдаланувчилар томонидан ушбу 
ахборотни муҳокама қилиш учун жой-
лаштирувчи жисмоний шахс» сифатида 
таърифланади. Мен блогерлик журна-
листканинг бир тури сифатида эътироф 
этилган манбани ҳали учратмадим. Та-
ниқли ва машҳур журналист Владимир 
Познер блогерлик ҳақида бежиз қуйи-
даги фикрни билдирмаган: «Йўқ, бу жур-
налистика эмас. Бунда киши ўз фикрини 

ифода этади. Бу яхши. Интернет унга 
яхши имконият яратиб беради. Буни жур-
налистика билан адаштириб бўлмайди. 
Менинг назаримда, журналистика ахбо-
ротларни эълон қилиш билан шуғулла-
нади. Ахборотларни эълон қилиш объ-
ектив, ҳаққонийлик асосида, у кимгадир 
ёқиши ёки ёқмаслигидан қатъи назар, 
кенг тарзда амалга оширилади. Иккинчи-
дан, бу –  масъулият ҳамдир. Сиз гапирган 
ёки ёзган сўзингизга жавоб беришингиз 
мумкин».

– ижтимоий тармоқларнинг ха-
бар тарқатишдаги тезкорлиги 
ва аҳолига қулайлигини ин-
кор қилиб бўлмайди, албатта. 
бироқ шу қисқақисқа хабар-
лар билан омманинг сиё сий
ижтимоий савия  си ва фаол-
лигини таъминлаб бўлмайди, 
албатта. Ёки бизда ижтимоий 
тармоқлардаги хабар ва маъ-
лумотларни саралаш, танлаш 
маҳорати етишмайдими?

– Ҳозирги даврда Интернетда, ижти-
моий тармоқларда эълон қилинаётган 
мақолаларни бир хил мезонлар билан 
баҳолаб бўлмайди. АҚШ, Япония, Гер-
мания каби ривожланган давлатларда 
нашр этиладиган йирик газеталар ўзла-
рининг рус тилидаги иловаларини ҳам 
ўқувчиларга тақдим этмоқда. Ёки энг 
ноёб ва қимматли адабиётлар – уч минг 
йил олдин Ҳиндистонда нашр этилган 
«Архашастра» (Сиёсат тўғрисида), ака-
демик Бартольднинг барча асарлари, 
Маргарет Тетчернинг бош қарувга оид 
китоби, Ренессанслар даврида нашр 
этилган асарлар (бу рўйхатни давом эт-
тириш мумкин) Интернет тармоқла-
рига жойлаштирилган. Бундан ташқари, 
ижтимоий тармоқлардан жаҳондаги 
барча машҳур газета ва журналлар-
нинг электрон вариантларини ҳам то-
пиш қийин эмас. Кўриниб турибдики, 
Интернет тармоқларидан нафақат май-
да-чуйда ахборот ва материалларни, 
балки инсон тафаккурини бойитадиган 
манбаларни ҳам топиш мумкин.

Ана шу омиллар ОАВнинг аҳоли ўрта-
сидаги ролини кучайтиришни тақозо эт-
моқда. Бугунги ўқувчи кечаги авторитар 
давлат фуқароси эмас, балки демокра-
тик тамойиллар асосида ривожланаёт-
ган, ўз қадр-қимматини сақлашга инти-
лаётган инсондир. Шунинг учун ҳам, ҳар 
бир матбуот органи нафақат шаҳарлар-
даги, балки узоқ қишлоқлардаги мавжуд 
муаммо ва камчиликларни кенг ёритиши, 
одамларнинг ижтимоий ва маънавий 
фикр лаш даражасини турли социологик 
усуллар билан ўрганиш орқали фаолият 
юритиши лозим. Газеталар халқимизнинг 
севимли ахборот манбаига айланиши ке-
рак. Бу – давр талаби.

Умида ХУДОЙБЕРГАНОВА
суҳбатлашди 

МАТБУОТНИНГ ЎЗИ ЎЗГАРМАСА, 
ЖАМИЯТГА ТАЪСИР ҚИЛОЛМАЙДИ

Нукус 
шаҳридаги 

49-умумтаъ-
лим макта-

бида «Ishonch» 
ва «Ishonch-До-

верие» газеталари-
нинг қорақалпоғис-

тон Республикаси 
бўйича мухбири билан 

учрашув бўлиб ўтди.

Самимий мулоқотга айлан-
ган тадбирда газетхонлар, касаба 

уюшма фаоллари иштирок этди.
Иштирокчилар газеталар маз-

мун-моҳияти, уларнинг ўз вақтида 
жойларга етиб бориши  ҳақида ўз фи-

кр-мулоҳазаларини баён этди.

Хусусан, мазкур мактаб касаба уюшма қў-
митаси раиси Галия Ерниязова Алишер Тои-
ровнинг газетада яқинда чоп этилган «Газета 
ўқимасак бўлмайди…», Озода Мамадалие-
ванинг «Суғурта пулини суғуриб олиш ке-
ракми?», Гулруҳбегим Одашбоеванинг «Халқ 
рассомига ҳурмат шуми?» мақолалари ниҳо-
ятда ўқишли ва мазмунли бўлганини қайд 
этди.

Шунингдек, газетхонлардан Равшаной 
Бегжанова ҳамда Тамара Нурманова нашр-
нинг мазмуни ҳақида ижобий фикрлар бил-
диришди. 

Шу каби учрашув Хўжайли туманида 
ҳам бўлиб ўтди. Унда Таълим ва фан ходим-

лари касаба уюшмаси Республика кенгаши-
нинг Қорақалпоғистон Республикаси бўйича 
 масъул ташкилотчиси Р.Абдураҳмонов, Ўзбе-
кистон касаба уюшмалари Федерациясининг 
Қорақалпоғистон кенгаши меҳнат инспек-
тори П.Турсунов, Таълим ва фан ходимлари 
касаба уюшмаси Хўжайли тумани кенгаши 
раиси Ш.Ниязимбетов ва бошқалар ўз фикр 
ва таклифларини баён этишди.

Учрашув таклиф-мулоҳазалар ҳамда са-
вол-жавобларга бой ўтди. Бу каби мулоқот-
лар бошқа жойларда ҳам бўлиб ўтмоқда.

Фотима АБДУРАиМОВА
«iSHONCH» 

Ўзбекистон касаба уюшмалари Федерацияси Наманган 
вилояти кенгашининг аппарат ходимлари, тармоқ ва ту-
ман кенгаши раислари иштирокида ўтказилган тад-
бир «Ishonch» ва «Ishonch-Доверие» газеталарининг 
вилоятдаги мухбири фаолияти ҳамда газеталарни 
обуначиларга ўз вақтида етказиб бериш масала-
ларига бағишланди. 

Тадбирда айни вақтда 31 
мингдан ошиқ нусхада чоп 
этилаётган газетанинг асосий 

ўқувчилари ишчи-ходимлар, касаба 
уюшмаси аъзолари экани инобатга 
олиниб,  унда меҳнат муҳофазаси, иш 
ҳақи меъёрларига риоя этилиши, ноҳақ ишдан 
бўшатилган ходимларнинг ишга тикланиши 
ҳақидаги мақолаларнинг чоп этилишидан 
обуначилар кўпроқ манфаатдор экани 
алоҳида таъкидлаб ўтилди. 

– Тармоғимизда «Ishonch»ни обу-
начиларга етказиб бериш бўйича шу 

кунга қадар ҳеч қандай муаммо юзага келгани йўқ, – дейди Таълим ва фан 
ходимлари касаба уюшмаси Республика кенгашининг Наманган вилояти 
бўйича масъул ташкилотчиси Лутфиддин Ғаниев. – Кўп минг сонли обу-
начиларга эга газетанинг ҳар бир сони ранг-баранглиги, қизиқарли 
мавзуларнинг тўла очиб берилиши билан бошқа нашрлардан ажра-
либ туради ва шу ўринда вилоят мухбирининг фаолиятига ҳам яхши 
баҳо берамиз.

Йиғилишда Ўзбекистон касаба уюшмалари Федерацияси На-
манган вилояти кенгаши раиси ҳар бир тармоқ масъул ташки-
лотчилари ва туман кенгаши вакилларига йил мобайнида олиб 
борган ишлари тўғрисида газетада чиқишлар қилиб бориши 
мақсадга мувофиқлигини алоҳида таъкидлади.

Мулоқот

Наманган
вилояти ГАЗЕТхОНЛАР 

таҳририятдан розими?
Қорақалпоғистон
Республикаси

мазмунли учрашувлар

Орзугул РУСТАМОВА
«ISHONCH»


